
Youq henz aenmboq miz faq ciengzloemqlak ndeu. Haemh daihngeih, gouguhhong ndei le cix dauqdaeuj henz mboqgizneix, gou lij youq gizgyae’gyae couhyawjraen Lwgvuengziq naengh youq gwnzciengz, duengh song ga roengzdaeuj. Goundaejnyi de naeuz:
“Mwngz geiq mbouj ndaej luma?”Denaeuz,“Mbouj dwg youq gizneix nauq!”Aiq naeuz miz sing wnq han de,aenvih de han naeuz:
“Wgo! Wgo! Dwg ngoenzneix go!Hoeng mbouj dwg youq gizneix ne……”Gou byaij coh faq ciengz, hoeng goumbouj raen miz saek boux vunz wnq nauq,goj mbouj ndaejnyi saek yiengh sing nauq.Hoeng Lwgvuengziq han dem:
“……Wgo! Mwngz youq ndaw diegsariengz rizdin gou byaij cix ra raendieggaeuq lo, mwngz youq baihde caj goucouh ndaej lo, gou haemhneix bae baihdera mwngz.”Liz faq ciengz de lij miz ngeihcib mijgyae baedauq ndwi, hoeng gou lij caengzyawj raen gijmaz nauq.Lwgvuengziq gvaq yaep he naeuz dem:
“Gij doeg mwngz ak lai lwi? Goumbouj hoj in nanznanz bae, dwg lwi?”Gou byaij daengz le, youheiq laidoeksaet lai, hoeng mbouj rox de yaek guhgijmaz.
“Deuz vei! Gou yaek saet roengzbaelo.”Lwgvuengziq naeuz.Gou yawj coh dinciengz, mbwn ha,dwglau lai lo. Youq baihlaj miz duz

ngwzhenj ndeu ngiengx gyaeuj daengjndang sohnoengnoeng. Vunz deng cungjngwzhenj neix haeb liux, gvaq buenqfaencung couh dai dahraix lo. Gou doqyaek daehbuh, yut fagcungq okdaeuj, doqbuet gvaqbae. Hoeng duzngwz baez nyising yamqdin gou, de couh deuz lo, cixlumj raemxmboq hawqro ityiengh baezyaepda couh ndonj haeuj ndaw namhsa baelo. De mbouj vueng mbouj muengz dwkndonj ning youq ndaw conghrin, fatok gijsingyiengj gimsug lejlej ni.

Gou buet daengz dinciengz seizhaenx,cinjdeng dwk umj Lwgvuengziq haeuj ndawrungj gou daeuj, mbawnaj de haunyo lumjnae.
“Mwngz yaek guh gijmaz ne? Mwngzvihmaz caeuq duzngwz gangjgoj ne?”

Gyoengq baengzyoux，daihgya ndei, gou heuhguh LijMeiz. Youq ndaw doenghcaemh, aen ndang mbouj sang hixmbouj daemq, byoemgyaeuj henj lumj bwncwz, bwnda hixhenj ndaej lumj mbouj miz ityiengh, ndigah daihgya cungjheuh gou guh“dahhenj”, gou couh riuhehe dwk, baenz ngoenzbuet bae buet dauq, sim’angq ndaej couh lumj duzroeg neimbin bae mbin dauq.Gou gig ak bae youz, lumj lwgsai ityiengh manz. Geiqndaej ngoenz ndeu banringz, ndit ndat raixcaix. Daxmeh baehaw dajcawx, heuh gou gag youq ranz yawj densi, iek le gaggwn cuk, gwn aen mak, cienfanh geiq dwk, mbouj ndaej gagbae rog guhcaemz. Gou sing hung han naeuz:“Gaej nam lo,gou rox lo.”Caj daxmeh ok dou le, gou mbouj goq daengngoenzndat, caegcaeg bae daengz ndaw suenbyaek ra di duzndwen,liuxle buet bae henz diuz dah naj mbanj ep bya lo. Gvaqhaujlai nanz, gou ep ndaej duz bya lumj song lwg fwngz goulo. Ndaw sim angq raixcaix, cingq daekeiq siengj, caj yaepndeu couh ep ndaej daengz bya hung la, haemhneix miz byasoengq caeuz gwn lo! Sawqmwh, dingqnyi sing daxmeh hemq,gou vuengmuengz vut diuz set haeuj ndaw dah bae, hoeng ndojmbouj gib lo, cij ndaej han daxmeh. Yenzlaiz, daxmeh baehaw dauqma, mbouj raen gou youq ranz, couh sikhaek buetdaeuj ra gou. Daxmeh sing hung naeuz:“Mwngz baenzlawzdaeuj gizneix, daxmeh dauqcawq ra mbouj raen, haih daxmehsimyou lai lo, mwngz gagdog boux lwgnyez ndeu youq henzdah, geijlai yungyiemj ha, seizneix, hanh lae hanh roenx, vaiqdi gaen daxmeh bae ma bw.”Gangj sat, couh gyaep goubaema, daengz ndaw ranz, ut hanh hawq le, youh doiq gounambebbeb mbat ndeu. Daj neix hwnj, gou caiq hix mboujgamj gag boux ndeu bae youz lo.Gou bingzseiz hix gyaez lienh ndangdaej, lumjbaenzdiuqcag ha, youzraemx ha. Hoeng, gou couhdwg damguhcaemz, guhsaeh mbouj nyinhcaen. Miz baez ndeu, gaujsiSawgun, gou dawz cozvwnz yawj loek lo, daezmoeg dwg
《Ngoenz Angq Ndeu》，gou cix sij baenz《Gou Boux AngqNeix》，gou caen lujlaj ha！Doeklaeng, gou roengz gietsim gaijbae gij mauzbing lujlaj, nyinhcaen hagsib. Seizneix, cingzcikgou youq ndaw nienzgaep dwg mbouj it couh ngeih ne！Neix couhdwg gou, dah nyezmbwk coengmingz youhdiuqbeiz ndeu. Danghnaeuz mwngz siengj caeuq gou guhbaengzyoux, gou seizseiz angqcoux.

（lauxsae son’gyauq Cinz Cinhdonz/覃珍团）

Daihgya ndei, gou dwg aenmakdoengj diemz ndeu. Seizhah, goulij dwg mbaw vabieg iq ndeu, unjdedeninz youq ndaw rungj daxmeh. Hoengseizneix, gou majhung lo, luenzlili,henjrwgrwg, gyaeundei raixcaix!

Ngoenzneix haetcaeux, mehcawj goudawz gou daj ndaw rungj daxmeh ladroengzdaeuj, caeuq gyoengqbeixnuengx itheij deng rag daengzgwnzhaw bae gai. Dai lo, gou gagsimvueng hwnjdaeuj. Gangj coenzvahsaed, gou yienznaeuz heuhguhmakdoengjdiemz, caemhcaiq baihroghix ndei yawj, hoeng baihndaw gou cixdwg soemjsat, danghnaeuz byawz cimzdaengz gou, bau de lienz daeuhfouhcungj haeb mbouj ning lo.Mbouj roxnyinh gijmaz couhdaeuj daengz gwnzhaw lo. Gij seng-eiq mehcawj daegbied ndei, vunzhumx baenz bang, gou swnhgei doiqlaeng geij yamq, ndoj youq raeblaengmbaw makdoengj ndeu.“Makdoengjgai gaen geijlai？”Gij sing unqnem-nem cienz daeuj. Gou buedhai mbawmakdoengj baez yawj, dwg bangsausenhduiyenz raek hungzlingjginhndeu, gyoengqde miz caet bet boux

vunz, moix boux ndaw fwngz cungj riujfaenh huqlaex ndeu.“Gyoengqde yaekbae gizlawz?”Ndaw uk gou gag ngeix.Lij caengz hawj gou caiq baez ndojhaeuj raeblaeng mbaw makdoengj,mehcawj couh gaenq dawz gou coqhaeuj ndawj swxcuk boux sausenh-duiyenz haenx bae lo. Dai lo! Gyoengqlwgnyez neix danghnaeuz fatyienhdoenghgij laeglemx gou, itdinghdawz gou lumj nyapnyaj ityiengh vitbae. Gou cingq ngeix sam ngeix seiq,gyoengqde dauq hoedheux ngutngeuj,byaij haeuj aen ranz iq vaihvad ndeu.Ndaw ranz naengh miz daxbuz byoemhausagsag ndeu, raen bang lwgnyezneix, sikhaek angq lo, “ei, hagsibbaenzneix nyaengq, lij siengj daengzboux yahgeq gou.”Gij riunyumj gwnznaj de couh lumj vagut mbehai.
“Vangz daxbuz, dou lau mwngz mbwqlai, couh daeuj yawj mwngz lo.

Daxbuz, mwngz cimzcimz gijmakdoengj neix, gij makdoengj neixraemx caen lai, caen baenzgwn lo.”O!Gou hwk dwk ok baenz ndang hanh,yawjngoengngoeng ngonz faj fwngznyaeuqnyadnyad Vangz daxbuz vaxdawz gou, siujsim riri mbiq diuzbuhrog gou, mbaet limq makdoengjndeu, menhmenh cuengq haeuj ndawbak bae. Sawqmwh, de nyaeuqnajbyak, siengj haiz gou okdaeuj,hoeng dingz geij miux cung le, sikhaekndwnj gou roengzbae. Doenghbouxsausenhduiyenz ndwn youq henzndang haenx cam:“Vangz daxbuz,diemz lwi?”“O……diemz, diemzraixcaix!”Yi, Vangz daxbuz mingz-mingz rox gou dwg soemj, hoeng……Ha! Gou rox lo, Vangz daxbuz mboujdwg cimz gou, dwg cimz gij cingzgyoengq sausenhduiyenz haenx!

